
مخَثوبا كومَّنوُ تي 
بولُس لتِسَلُونيكي

 

 1 م بولُس وسِلوانُس 1 
وتيمُوثـوَُس، لِكلِيسي اِل 

مَرُي اِل ايمنُا بتِسَلُونيكي تي هين 
بالَوُ اَب ورَباّ يَشوع مشيحا. طبُثا 
وِشلُما ييبون للِخون من الَوُ ابُوح 

ورَباّ يَشوع مشيحا.

ايمنُ اِل مَرُي اِل تسَلُونيكي
2 انََح نمِسكيلّين نمشَكِري اِل الَوُ 

مخَرَمچا للِخون خولخون، 
وِنمذَكِريلخون بِصلُوثَح 

3 نِچذكَّيرين، كوم اِل ايلُهَح 
وابُوح، مِت تي ايلخون بفِعل اِل 

ايمنُا ونبِع اِل رحمِوثا وِرجوُ تي ثبُِچ، 
برَپَّح يَشوع مشيحا، 4 وانََح 

نيَذّيعين، يا حونوُ رحيمُي اِل الَوُ، 
اخِ اثِكِن لوكُّطخون م يمَ اِل الَوُ: 
5 بسِپ اِل بوسُّرحَ للِخون باِنجيلا 
لا وُب لَكشا وبِس، بَل وُب اُث 
عِمِّه خِت گَبرَوثاَ وروحا كوتشوُ 
وبيَكينا مچَمَّم. اُخمِل هَچخون 

چيُذعين ََم خِت عَيا نيبين 
بيَِنثينخون مخَرَمچا لطبُث اِل 
نفِِشخون، 6 وثِكنيچخون عَ 

ِشوين اِخوَثينَّح واِخوُث اِل رَباّ، 
ذوكِّل اكَبِلچو اِل اِمِرث اِل الَوُ 

بمِستي ذيكثا رَپاّ بحِذَوث اِل روحا 
كوتشوُ. 7 وثِكنيچخون مَثلا لخول 

مَرُي اِل ايمنُا تي حَيّين بمقَدُونيا 
واَخاياّ. 8 م غَپَّيخون نفِكَث اِمِرث 
اِل رَباّ، وانِفَرسَث چوب بمقَدُونيا 

واَخاياّ بِس، بَل ايمنُخون بالَوُ انِذعَ 
بخول ذوكثا، واثِكِن لُوفَش نـفَِّكلَح 
نيمَر مِت اتََر. 9 ومَرُي اِل ايمنُا هَن 
نفِشون ممُرين مِعلَينَح اخِ وُب مِثيَح 

لِعلَيخون اوََّل ارُحا، واِخِت 
زليچخون لالَوُ مَع صَلموُ، مخَرَمچا 
چثوكنون عَبتوُ مشَمسين لالَوُ تي 
حَي الَوُ فريسچا، 10 وچِنطيرين 

منِ شموُ ابِرهِ تي اكَيمِه م بيِل ميثوُ، 
يَشوع مخَلصُنَح م رغِزا تي اُث.

شومُّس اِل بولُس بتِسَلونيكي

 1 هَچخون، يا حونوُ، 2 
چيُذعين انِِّه مِثيَح لِعلَيخون 
لا وُب بطُلا. 2 وعِم اِل انِِّه عَنينَّح 
واِچنَكَّل بَح بحَر بمِذينچ اِل فيليپّي، 

اُخمِل هَچخون چيُذعين، 

اِچجَرعينَّح بايلُهَح نيمَر للِخون 
باِنجيل اِل الَوُ غَصِّب مَع تي كَيّيمين 
باِفَّينَح. 3 اتََر لا وُب وَعظَح نـفَِّك 
مِ بيشچا ولا م نجُسچا، ولا اِجبِل 

بمكَرا، 4 بَل انََح نمحَِكيين اخِ تي 
اِچبـيََّنلون م غورُّب اِل الَوُ للِون انِِّه 

هين كَفوا مِچامَنين عَ اِنجيلا چوب 
مخَرَمچا نرَص اِل بينيشوُ بَل الَوُ تي 
مغَرِّب اِل لپَِّينَح. 5 واُخمِل چيُذعين 

خِت، انََح لا اِلَِّكلَح لخون 
بلَكشا وحَلِّفلَح اِل حولُّوسَح، 

وِبعينَّح نَطمَع، بِس الَوُ مَسهِت، 
6 ولا عَينينَّح لنَيسوب شوبحا م 

بينيشوُ، لا مِنَّيخون ولا من اومثا 
حرينيُ. 7 عِم اِل انِِّه ايح فريسچا 
نلَكح اِل نفِشَح طَعنا علَيخون 

حَيثَن انََح شليحوُ لِمشيحا. بِس 
انََح نيبين نطبُين عِمَّيخون اخِ اِمّا 

تي عَمروُ اِل بنـيَُه ومَيِنكُلون. 
8 وحَيثَن رحمِِلَح لخون بحَر، رصينَّح 

نكَتِّم لخون چوب اِنجيل اِل الَوُ بِس 

ܺ ّ ܺ ܶ

بَل نفِشَينَح خِت، عَيَت اِل 
ثِكنيچخون رَحوموُ غَپَّينَح. 

9 هَچخون ِچذكَرين، يا حونوُ، 

اِخما شوينَّح وارَنحِلَح اِل وكَتَح، 
ذوكِّل بَسَّرلحَ لخون باِنجيل اِل الَوُ 

وانََح نمِشچَغلين للِيا وايممُا مخَرَمچا 
لا نيب طَعنا اكِِّر عَل اَحَّذ 

مِنَّيخون. 10 وهَچخون َسِهتين، 
ومَسِهت الَوُ، اخِ اِحّينَّح وموُ 

شوينَّح بيَنثُخون، يا مَرُي اِل ايمنُا، 
بطهُرا وسِتكا وبعُذا مَع لَوما، 

11 وِچيُذعين خِت اخِ اِچعَميلينَّح 

عِمَّيخون معَمَلچ اِل ابُو لبِنيُِه، 
ونيبين نموَِعظي اِل اوخ اِل اَحَّذ 

مِنَّيخون ونمِجَرعيلخون 
12 ونمِوَشبيلخون چِحّون حَيُوثا 

چيلَك بالَوُ، هَنّا تي مَتعِلخون 
لملَكوثهِ وشوبحِه.

عوذُب اِل مَرُي اِل 
ايمنُا تي تسَلونيكي

13 وعَيَت اِل خَن انََح خِت 

نمِسكيلّين نمشَِكري اِل الَوُ، بسِپ 

ܰ ܒّ݆ ܶ ܘܒ ܒ

ܽ

ܶ

اِل انِِّه ذوكِّل اَسپيچخون مِنَّينَح 
اِمِرث اِل بوسِرثا من الَوُ، اكَبِلچونَّه 
چوب عَتّين هي اِمِرث اِل برَنُشا، 
بَل اُخمِل بفِعلا: اِمِرث اِل الَوُ تي 

حَيّيا بنُخون هَچخون مَرُي اِل 
ايمنُا. 14 بسِپ انِِّه هَچخون، يا 
حونوُ، ثِكنيچخون چكَلّيتي اِل 

كلِيسيُث اِل الَوُ تي بارَع اِل 
يهَوذُيثا وتي هي بمِشيحا يَشوع. 

وهَچخون خِت عَنيچخون عوذُبا 
عَ اذوُث اِل بنيُ اِل غِنِسخون تي 

عَنونِّه هين عَ اذوُث اِل يوذُي 
15 تي كَطلو اِل رَباّ يَشوع واِل نبَيـوُّ 

ونَكَّل بَح انََح خِت، وهين چو 
مَرِصيي اِل الَوُ وسَنيي اِل بينيشوُ 
خولّون، 16 ومَنعيلَّح م بوسُّر اِل 
اِممَيثُا مخَرَمچا لخلَُصون، وِبخَن عَ 

مچَمِّمي اِل حطيُّثون خول 
اورحوُ، بِس رغِزا اِنحِچ علَيهون 

باَخِرچا. 17 بِس انََح، يا حونوُ، 
ذوكِّل انِفَركينَّح مِعلَيخون لمثَِحثا م 

زَمنا اِزعور، باِفـوُّ چوب بلِپّا، شولحَ 

ܢ، 3 ܽ ݂ ܳ ̱ܺ ܢ ܒ ܽ ݂ ܶ ܔܰ ܘܺ

ܢ  ܢ  ܗ̱ܰ ܽ ݂
ܰ ّ ܶ  ݂

ܰ ّ ܰܚ ܐܰ ܙܰ ̤ ܶ  
ܰ
ܠ 

ܶ
ܐ

اِل تي حَيلَينَح اعَلِه مخَرَمچا نحِم اِل 
افَِّيخون وانََح نشَيّيكين للِخون 
بحَر. 18 وعَيَت اِل خَن ارَنحِينَّح 

نثِح لِعلَيخون، خصوصَي انَا 
بولُس، ارُحا بـثَُر ارُحا، بِس شِذا 

عَوكَنَّح 19 موُ هو رجُح اوَ حذَوثَح 
وَرچَح كوم اِل رَپَّح  اوَ اكِليل اِل َ

يَشوع غَپ اِل مِثيِه؟ چوب 
هَچخون؟ انِپَلا، 20 بسِپ اِل 

هَچخون عِزوثَح وِحذَوثَح.

شوتُّر اِل تيمُوثـوَُس لتِسَلُونيكي

 1 عَيَت اِل خَن ذوكِّل ثِكنَث 3 
فِركِثا مِعلَيخون لُوركَع مِنطَعنا، 

اِشچَحيينَّح اَحسَن نِسكِل 
لحَ  بلَِحذينَّح بمِذينچ اِل اثَينا، 2 وشَترِّ
اِل تيمُوثـوَُس، حُونَح وِمعين تيذَح 

بشومُّسا لالَوُ بِكرُزا باِنجيلا، مخَرَمچا 
يحُزكِنخون ويجَرعِنخون بايمنُخون، 

3 عَيَت اِل لا يِچزَحزحَ اَحَّذ 

مِنَّيخون من اَن ذيكيثُا. وهَچخون 

چيُذعين انِِّه انََح نمِكَرسين لنَّا مِت، 
4 وانََح من اكِذوم، ذوكِّل نيبين 

غَپَّيخون اوَذِعلَح لخون انِِّه بَح نعُن 
م ذيكثا، هَنّا مِت تي اثِكِن بـثَُرخَن 
اُخمِل چيُذعين. 5 ولنَّا مِت خِت، 
وذوكِّل اثِكِن بعُذا مِعلَيخون چو 

مِنِطعَن، شَتريث نتَكتِس مَع 
ايمنُخون ليلاّ ييب تي مغَرِّب 

غَربنَخون ويزلِِّه چَعبَح بيلاّ مِت! 
6 بِس هُش، وهَنّا تيمُوثـوَُس رگَُع 
لِعلَينَح م غَپَّيخون وبَسرَنَّح بتي 
للِخون من ايمنُا ورحمِوثا، وانِِّه 

هَچخون ِسكيلّين َذكِريلَّح 
بطبُثا، وِچشَيّيكين بحَر چِحمونَّح 

اُخمِل انََح نشَيّيكين نحِمِنخون، 
7 بسِپ اِل انََح اِشچَحيينَّح 

بنُخون، يا حونوُ، مُن يكَرِّنَّح بمِستي 
ذيكثَح م يمَ اِل ايمنُخون. 8 وانََح 

هُش اِحلَث حَيُوثا لِح حَيثَن 
هَچخون چثبُچين برَباّ! 9 اخِ 

حَيلَينَح نَشِكر اِل الَوُ بذوكَّثينخون 
مخَرَمچا لخول حذَوثا تي نحَذييلَّه 

ܐ

بيُغِرخون كوم اِل ايلُهَح، 10 وانََح 
نمِصَليين م خول لپَِّح للِيا وايممُا 

ننِطيرين نحِم اِل افَِّيخون وِنچَمِّم اِل 
مِت تي وُب بَصِّر بايمنُخون؟

صلُوث اِل بولُس لِكلِيسي 
اِل تسَلُونيكي

11 نمِشَعِّل من الَوُ ابُوح نفِشِه، 

ورَپَّح يَشوع مشيحا، يسَهسِل 
يمهَمِت كومَّينَح تَربا لِعلَيخون. 

12 ونمِشَعِّل م رَباّ يـفَِّنخون چِربون 

وِچطوفحون برحمِوثا مخَرَمچا اَحَّذ 
يرُحم اِل حرنِا ويرُحم اِل خول 

بينيشوُ اخِ رحمِوثَح للِخون. 
13 مخَرَمچا ينِحَزكون لپَِّيخون بيلاّ 

لَوما بكوتشُيثا كوم اِل ايلُهَح وابُوح 
ذوكِّل ثلِِه رَپَّح يَشوع عِم اِل خول 

كَتّيشُيِه.

حَيُوثا مَرِصيوُ لالَوُ

 1 وبـثَُرخَن، يا حونوُ، واُخمِل 4 
اَسپيچخون مِنَّينَح اخِ 

علَيخون چِحّون حَيُوثا چَرصو اِل 
الَوُ، واُخمِل هَچخون چشَوّيين، 
نمِشَعلين مِنَّيخون ونمِجَرعيلخون 

باِشم اِل رَباّ يَشوع انِِّه چِچكَوِتمون 
بـنَّا مِت طُكا اثِرِ. 2 بسِپ اِل انِِّه 
هَچخون چيَذعي اِل وصيُّثا تي 
ايَلِفلَح للِخون بشولطُن اِل رَباّ 
يَشوع. 3 وتي بعَِلِه الَوُ هو هَنّا: 
كوتشُيِثخون. انِِّه لا چَزنون، 

4 ويبَكَّر اوخ اِل اَحَّذ مِنَّيخون اخِ 

يصون اِل كِشمِه بِطهوريا وعِزيّث 
اِل نفِشا 5 ولا يِچَّوغ لشَهوثا صومُّر 

اخِ وَثـنيَُ تي چو مبَكري اِل الَوُ، 
6 ولا يخُل اِل فريسچ اِل حُونهِ 

ويِچعَت اعَلِه بـنَّا امَرا، بحِيس رَباّ هو 
تي مِنِچكَم لخول لَن بيشيثُا، اُخمِل 
بـيَِّنلَح لخون من اكِذوم وامَِرلحَ لخون 
واَسِهتينَّح للِخون بفِعلا. 7 وهَنّا الَوُ 
لا اتَعَنَّح لنِجُسچا بَل مخَرَمچا نِح 
بكوتشُيثا. 8 اتََر، تي مِسچَزعَر اِل 

حُونهِ بـنَّا امَرا، مِسچَزعَر چوب 

ܰ
ܐ، 

ܳ̈ ܽ ܐ  ܰ  ، ܺ ܒܳ  ܰ  ܒܶ ܐܰ
13

ببرَنُشا بَل بالَوُ، هُثِ تي اپَِّلخون 
بفِعلا روحِه تي مكَتَّش، 9 بِس 

رحمِوث اِل حُونا لحُونهِ، چو چُيبين 
بعوزث اِل نخِثوب لخون مِعلَه، 

بسِپ اِل انِِّه هَچخون بنِفشَيخون 
ليفيچخون من الَوُ اخِ اَحَّذ يرُحم 

اِل حرنِا، 10 وِبسِپ اِل انِِّه 
هَچخون خِت خَن ِعَميلي اِل 

خول حونوُ بكُطع اِل مَقدُونيا 
خولِّه. بِس انََح نمِجَرعيلخون يا 
حونوُ، چِشوون خِت خَن طُكا 
اثِرِ، 11 وچَلخون بمنِجَت لحيَُوثا 

هَتيا، چرَنيّحين بوكَِتخون چِشچَغلو 
اِل شوغلا تي هو للِخون، وچَفكو 

اِل كوچ اِل يوُمخون بذَعث اِل 
غبينخون، اُخمِل امَِرلحَ لخون. 12 هُثا 

شَعثا شُكلا حَيُوثخون شمُِعثا طبُا 
غَپ اِل تي م بـرَُّيث اِل كلِيسيا، 

وچو ِعچُزين لمتِ.

مِثيا تي ثِين لرَباّ
13 بِس انََح نبُعين، يا حونوُ، لا 

ينِِطمَر مِعلَيخون امَر اِل تي 
ميثين، مخَرَمچا لا چَحزنون اخِ 

شيرچ اِل بينيشوُ تي چولون رجوُ. 
14 وحَيثَن انََح نمِامَينين انِِّه يَشوع 

امَِث واكََم بـثَُر مَوثا، وعِمِّه خِت 
ازُ الَوُ ييَث اِل تي امَِث بيَشوع. 

15 وهَنّا نمَريلِّه للِخون باِمِرثا م 

غَپ اِل رَباّ: انََح تي نكَيُّمين 
نطبُين لشَعث اِل مِثي اِل رَباّ، 

چو نزَخيي اِل ميثوُ. 16 عَيَت اِل 
رَباّ نفِشِه ازُ ينِحوچ منِ شموُ 

بشَعث اِل شَعثا تي نفُِك بهَ امَرا 
چِلچَمّون، وزُعِك رَييش اِل 

ميلَخوُ، ونـفَُح بكَرنا ايلُهَي، بثُا 
شَعثا كُيمين ميثوُ تي بمِشيحا 

اكِذوم. 17 وبـثَُرخَن انََح، شيرچا 
تي سكيلينَّح نطبُين، نمنِچَشلين 

خولحَّ لعَيما مخَرَمچا نكَبِل اِل رَباّ 
ووُ. وخَن نِسكيلّين عِم اِل رَباّ.  ِ

18 مخَرَمچا لخَن اوخ اِل اَحَّذ 

مِنَّيخون يعَزِّ اِل حرنِا بـنَّا لَكشا!

اِخِت ننَطري اِل مِثي اِل رَباّ

 1 بِس هُش، يا حونوُ، چو 5 
چُيبين بعوزث اِل ينِِخثَب 
لخون مَع زَمُنا وعِتَّنوُ. 2 بحِيس 

چيُذعين يِذع اِل يَكينا انِِّه يوُم اِل 
رَباّ ازُ يثِلِه اُخمِل ثلِِه نـغَُوبا بلِليا. 
رين: اثِكِن  3 وهين بينيشوُ عَ ممُّ

شلُما وطبُثا! نحُِچ بوُن حورُّبا 
مبَغِچلون اخِ مورعُثا تي ثيـلَِّين من 

اخُا لخُا عَ شونيثا تي طعينا، 
ولُوفَش حَيلَيهون بنَوب يشومطون 
م تَربا. 4 بِس هَچخون يا حونوُ، 

چو چُيبين بعُوا حِتّا يبَغيچِنخون 
هُثِ يوُما اخِ نـغَُوبا. 5 هَچخون 
خولخون بنيُ اِل نوهرا وِبنيُ اِل 

ايممُا. انََح چو نيبين مَرُي اِل للِيا 
ولا مَرُي اِل عُوا. 6 اتََر، لا 

نِذموخ اُخمِل ذُمخين حرينيُ، بَل 
علَينَح نِسكِل نِشهيرين وِنركَّيشين، 

7 بسِپ اِل انِِّه بلِليا ذُمخين تي 

ذُمخين، وِبلِليا مَسِكرين تي 
مَسِكرين 8 بِس انََح، مَرُي اِل 

ايممُا، فلَطنََّح نِسكِل نركَّيشين، 
نِشكيلين من ايمنُا ورحمِوثا چُرسا 

لسِتريَنَح، وِمنِ رجوُ بخلَُصا خوذچا 
لرَيشَينَح. 9 عَيَت اِل انِِّه الَوُ عَينـنََّح 
چوب مخَرَمچا ينِحوچ علَينَح رغِزا 
بَل مخَرَمچا نُسپ اِل خَلُصا برَپَّح 

يَشوع مشيحا، 10 تي امَِث مِعلَينَح 
مخَرَمچا نِح خولحَّ عِمِّه، لُوب انََح 

نيبين نطبُين اوَ نميثين! 11 عَيَت اِل 
خَن اَحَّذ يجَرع اِل حرنِا ويحُزك اِل 
بنِينُِه، اُخمِل هَچخون چشَوّيين. 

12 بِس انََح نمِشَعلين مِنَّيخون، يا 

حونوُ، چوكَرو اِل هَن تي 
مِشچَغلين بيَِنثينخون، ورَعييلخون 

اُخمِل بعُ رَباّ، وكُرزين علَيخون، 
13 وِچعَينولّون بعَينا مَليا رحمِوثا، 

مخَرَمچا لشوغلا تيذون. اِحُّون 
بِشلُما اَحَّذ عِم لحِرنِا. 14 بِس انََح 
نبُعين مِنَّيخون، يا حونوُ، چَوِعظو 

اِل تي رشِلين، وِچحوزكو اِل لِپ 
اِل تي لُوفَش اُث بوُن حَيلا، وچَپّو 
لتي چوث عِمَّيهون، وِچعَميلو اِل 

خولّون باورخ اِل بُلا. 15 حِذِرخون 
چحَلفو اِل بيشچا ببيشچا اِخوُثهَ. 
بَل غَربوُن اوخ اِل شَعثا ثَحي اِل 

ايذخون بطبُثا بِس چِچعَميلون 
اَحَّذ مِنَّيخون عِم اِل حرنِا وعِم اِل 

حرينيُ خولّون. 16 سكيلُّون 
چحَذّيين، 17 اِسمِرُّون ِصَليين، 
18 اَشِكرُون الَوُ عَ خولِّه مِت: 

بسِپ اِل هَنّا هو تي بعَِلِه الَوُ 
للِخون بمِشيحا يَشوع. 19 لا 

چلوبذو اِل نورا تي روحا، 20 لا 
چَهينو اِل نبوُّثا، 21 غَربوُن خولِّه 

مِت واِچكَعمُون بتي كَيِّس. 
22 بـرَُّون مَع خول تي بِه ولَو كَلِّس 

زعُور بيشچا.

شلُما خِچُما
23 وايلُها تي شلُما نفِشِه 

يكَتشِنخون خِت وخِت ويـفَِّنخون 
چسُلمين، روحا ونفِشا وكِشما، 

بيلاّ لَوما غَپ اِل مِثي اِل يَشوع 
مشيحا. 24 عَيَت اِل انِِّه الَوُ تي 
اتَعِلخون سُتِك، وازُ يثِكَن هَنّا 

مِت. 25 يا حونوُ، صَلُّون مخَرَمچا 
لِح 26 شَلمُون عَ حونوُ خولّون 
بنُشِكثا مزكَيا 27 نميَمِلخون برَباّ 
چِكرو اِل هَنّا مخَثوبا عَ خول 

حونوُ. 28 وبِركِث اِل رَپَّح يَشوع 
مشيحا چيب عِمَّيخون. 

